
Numri i lëndës: 2019:288878 

Datë: 28.12.2023 

Numri i dokumentit:     05139259 

 

 

P.nr. 151/20 

NË EMËR TË POPULLIT 

GJYKATA THEMELORE MITROVICË, DEGA NË VUSHTRRI-Departamenti i Përgjithshëm – 

Divizioni Penal, gjyqtari i vetëm gjykues Ferki Xhaferi, me pjesëmarrjen e praktikantes Rejhane Mani, 

duke vendosur në çështjen penale kundër të pandehurit R.A nga V, te cilin e mbron av. Kada Bunjaku 

Përçuku, për shkak të veprës penale “Përdorimi i armës apo mjetit të rrezikshëm” nga neni 375 par.1 të 

KPRK së duke vendosur sipas Aktakuzës së Prokurorisë Themelore në Mitrovicë- Departamenti i 

Përgjithshëm PP.II.nr.743/19 të datës 14.02.2020, pas mbajtjes së seancës së shqyrtimit fillestar të datës 

19.12.2023, ne praninë e të pandehurit, mbrojtëses dhe të prokurorit të shtetit, ne te njëjtën ditë shpalli, 

ndërsa me date 28.12.2023 përpiloi këtë: 

 

AKTGJYKIM 

 

I PANDEHURI: R.A i lindur me datë ..., ne fshatin D.E, tani me vendbanim V, rr. “E.T’’, nr..., komuna 

e V, nga i ati J dhe nëna A me mbiemrin e vajzërisë B, me numër personal ..., i martuar, prind i dy 

fëmijëve, ka kryer shkollën fillore, punon pune sezonale- bujqësore, i gjendjes se dobët ekonomike, 

shqiptar, shtetas i Republikës se Kosovës.  

 

ËSHTË  FAJTORË 

 

SEPSE: Me date 19.07.2016, rreth orës 17:50 , në fshatin D.E, komuna e V, pas një mosmarrëveshje që 

i pandehuri kishte në lidhje me kullosat e bagëtive, i pandehuri R. ne mënyrë të paautorizuar ka përdor 

armen – pistoletën ngjyrë të zezë te markës TT, prodhim Jugosllav, cal. 7.62 mm, me nr. serik 20669, 

nga e cila arme i njëjti ka shtënë një here ne ajër, tek i pandehuri është gjetur arma e lartcekur si dhe një 

karikator ngjyre te zezë me pese fishek cal 7.62 mm, gjithashtu ne vend te ngjarjes është gjetur edhe një 

gëzhojë cal. 7.62 mm, 

  

Me këtë ka kryer veprën penale - Përdorimi  armës apo mjetit te rrezikshëm, nga neni 375 par.1 të 

KPRK-së. 

 

Andaj gjykata në kuptim të neneve 4, 7, 17,21, 40, 42, 45, 70, dhe nenit 375 par.1 te KPRK-se, si dhe 

në bazë të nenit 242, 364, 449 të KPP-së:  

 

                SHQIPTON   

 

Dënim me  burg ne kohëzgjatja prej gjashtë (6) muaj. 

Me pëlqimin e te pandehurit e konform dispozitave te nenit 45 te KPRK-së, dënimi me burgim 

te pandehurit i zëvendësohet me URDHER për pune ne dobi te përgjithshme prej 120 (njëqind e 

njëzet)  orë pune pa pagesë  te cilat do ti kryej ne afat prej 1 viti.   

                                     

Shërbimi Sprovues do të mbikëqyr zbatimin e dënimit për punë me dobi të përgjithshme, do të 

përcaktoj llojin e punës me dobi te përgjithshme, do të caktoj organizatën ku do të kryhet puna 

me dobi të përgjithshme si dhe të vendos për ditët e javës gjate te cilave puna me dobi te 

përgjithshme do te kryhet. Urdhërohet i akuzuari R.A qe te mbaje kontakte me Shërbimin 

Sprovues deri ne përmbushjen e plote të dënimit prej 120 ore pune pa pagese ne dobi te 

përgjithshme ne kohëzgjatje prej një viti.        

     

Ne qofte se i akuzuari nuk e kryen punën ne dobi te përgjithshme, Gjykata urdhëron dënim me 

burg ku një (1) dite burgim do te urdhërohet për çdo 8 ore pune ne dobi te përgjithshme qe nuk 

është kryer. 

   

KONFISKOHET arma – pistoleta me ngjyre te zezë, e markës TT, prodhim jugosllav, cal 7.62 

mm, me numër serik 20669, një karikator ngjyre te zezë me pesë fishek cal 7.62. 

  

Obligohet i akuzuari që në emër të paushallit gjyqësor te paguaj shumen prej 30€ (tridhjetë) euro, 

dhe në emër të pagesës për kompensimin e viktimave të krimit 20€ (njëzetë euro).         

   

Të gjitha këto në afat prej 15 ditësh nga dita kur ky aktgjykim të behët i plotfuqishëm nen kërcënimin 

e ekzekutimit te dhunshëm. 

 

A  r  s  y  e  t  i  m 

 

Pjesa hyrëse e aktgjykimit të arsyetuar 

 

Prokuroria Themelore në Mitrovicë - Departamenti i Përgjithshëm, ka ngritur aktakuzën 

PP.II.nr.743/2019 te dt.14.02.2020, kundër të pandehurit R.A, nga  V, për shkak te veprës penale 

Përdorim i armës apo mjetit te rrezikshëm  nga neni 375 par. 1 të KPRK-së.  

 

Gjykata ka caktuar dhe mbajtur shqyrtimin fillestar në këtë çështje penale, me datë 19.12.2023, në 

të cilën seancë kanë marrë pjesë prokurori i shtetit, Arjan Xhema, i pandehuri R.A  dhe mbrojtësja 

e të pandehurit av. Kada Bunjaku Përcuku, në të cilën seancë gjyqtari i vetëm gjykues e ka njoftuar 

te pandehurin me te drejtat e tij ne këtë çështje penale, i është lexuar aktakuza dhe pasi qe gjykata 

është bindur se  i pandehuri i ka kuptuar udhëzimet e gjykatës iu është dhënë mundësia qe te 

deklarohen lidhur me pranimin e fajësisë. 

 

Deklarimet  e palëve lidhur me pranimin e fajësisë 

 

I pandehuri R.A  në këtë seancë të shqyrtimit fillestar ka deklaruar se e ka kuptuar aktakuzën, dhe i 

pandehuri ka deklaruar se e pranon fajësinë në tërësi sipas aktakuzës.  

 

Gjykata ne seancën e shqyrtimit fillestar, pas pranimit te fajësisë nga ana e te pandehurit, ia 

tërhoqi vërejtjen për pasojat e pranimit te fajësisë, duke i sqaruar te pandehurit se me pranimin 

e fajësisë nga ana e tij gjykata nuk do te administroi provat, duke e njoftuar se, nëse e pranon 

fajësinë, nuk do te mund ta godas vendimin e gjykatës për shkak te vërtetimit te gabuar dhe jo te 

plote te gjendjes faktike, si dhe me  faktin se pranimi i fajësisë nga gjykata do te vlerësohet si 

rrethane lehtësuese me rastin e caktimit te llojit dhe lartësisë se dënimit. 

 

I pandehuri ka deklaruar se e pranon ne tërësi fajësinë sipas aktakuzës dhe ka shtuar se i vije keq 

pe rate qe ka ndodh, është penduar thelle pe rate qe ka ndodhe, me palën e dëmtuar janë pajtuar 

sipas traditave, iu kane kërkuar falje dhe ata e kane pranuar kërkim faljen pasi qe ai ka ndodhur 

si keqkuptim duke punuar ne ara, aktualisht nuk është duke punuar pasi qe kujdeset për nënën e 

tij e cila është e sëmurë si dhe për anëtarët e tjerë te familjes. 

 

Prokurori i shtetit lidhur me pranimin e fajësisë nga ana e të pandehurit ka deklaruar se nuk e 

kundërshton pranimin e fajësisë, dhe i ka propozuar gjykatës qe te pranohet pranimi i fajësisë nga 

ana e te pandehurit pasi qe pranimi është bere ne mënyrë vullnetare dhe pa presion dhe se pranimi i 

fajësisë gjen mbështetje ne provat mbi te cilat është ngritur aktakuza dhe pas konsultimeve me 

avokaten mbrojtëse dhe i ka propozuar gjykatës qe i pandehuri te shpallet fajtore duke pasur parasysh 

te gjitha rrethanat rënduese dhe lehtësuese. 

 

Mbrojtësja e te pandehurit lidhur me pranimin e fajësisë ka deklaruar se pas konsultimit me te 

mbrojturit e saj, i njëjti ka pranuar fajësinë për veprën penale me te cilën ngarkohet, pasi qe është 

njoftuar edhe për benefitet e pranimit te fajësisë, dhe i ka propozuar gjykatës qe te beje pranimin e 

fajësisë nga ana e te pandehurit, kurse me rastin e vendosjes për llojin dhe lartësinë e dënimit te ketë 

parasysh dispozitat ligjore për zbutjen e dënimit, sepse ne veprimet e te pandehurit ekzistojnë te 

gjitha rrethanat posaçërisht lehtësuese, si ne aspektin e veprimeve te kryerjes se veprës penale, e 

gjithashtu edhe lidhur me karakteristikat e tij personale dhe sjelljen korrekte me gjykate dhe organet 

e ndjekjes prej fillimit te procedurës, pasi qe qysh ne marrjen ne pyetje për here te pare e ka pranuar, 

po ashtu i njëjti është penduar ka kërkuar falje palës se dëmtuar dhe është pajtuar me personat siç 

është cekur ne deklaratën e pare te dhënë ne polici. Avokatja mbrojtëse gjithashtu ka propozuar se 

si  rrethana lehtësuese te merret parasysh edhe fakti se i njëjti është baba i dy fëmijëve, nuk punon 

askund ne pune te rregullt, për shkak se kujdeset për nënën e paralizuar, i njëjti nuk ka kryer asnjë 

veprim tjetër te kundërligjshëm, kushtet financiare nuk i ka stabile dhe te përhershme dhe ti 

shqiptohet një dënim te kushtëzuar me qellim te arritjes se qëllimit te dënimit ne rastin konkret. 

 

Pas pranimit të fajësisë, gjykata ia ka tërhequr vërejtjen të pandehurit lidhur me pasojat e pranimit 

të fajësisë dhe të njëjtin e ka njoftuar me favoret dhe disfavoret e pranimit te fajësisë dhe me dënimet 

e parapara me nenin 375 par.1 të KPRK-së, por qe i pandehuri edhe pas këtyre paralajmërimeve ka 

deklaruar se e pranon ne tërësi fajësinë sipas aktakuzës. 

 

Provat e vlerësuara nga gjykata 

 

Gjykata pranimin e fajësisë nga i pandehuri e ka vlerësuar në kuptim të dispozitave të nenit 242 të 

KPP-së, dhe ka konkluduar se janë përmbushur kushtet ligjore që pranimi i fajësisë të aprovohet nga 

ana e gjykatës. Gjykata ka pranuar deklarimin mbi pranimin e fajësisë nga i pandehuri sepse ky 

pranim i fajësisë është i mbështetur edhe në provat të cilat gjinden ne shkresat e lendes dhe atë: Akt 

ekspertimi mjeko-ligjor me numër te referencës 09/2019 i datës 14.12.2019; raport te ekspertimit 

me nr AKF/2016-2176/2016-1846 I DATES 31.08.2016; raporti fillestar i incidentit me numër te 

rastit 2016-BD-671 i datës 19.07.2016; raport i oficerit me numër te rastit 2016-BD-671 i datës 

19.07.2016; raport i policit hetues i datës 19.07.2016; procesverbali i marrjes ne pyetje te dëshmitarit 

me numër te rastit 2016-BD-671 i datës 19.07.2016; procesverbali mbi intervistimin e te dyshuarit 

K.M i datës 19.07.2016; procesverbali mbi intervistimin e te dyshuarit L.M i datës 19.07.2016; 

procesverbali mbi intervistimin e te dyshuarit R.A i datës 19.07.2016; procesverbali mbi 

intervistimin e te dyshuarit Xh.A i datës 19.07.2016; vërtetim mbi armen e konfiskuar i datës 

14.07.2016; Raporti nga konsulta me specialistin e mjekësisë familjare për R.A i datës 19.07.2016; 

Raporti nga konsulta me specialistin e mjekësisë familjare për Xh.A i datës 19.07.2016; Raporti nga 

konsulta me specialistin e mjekësisë familjare për K.M i datës 19.07.2016; Raporti nga konsulta me 

specialistin e mjekësisë familjare për L.M i datës 19.07.2016; dosja e forenzikes me numër 060-16 

ne njëzet e gjashte shtojca; raporti i këqyrjes se vendit te ngjarjes i datës 20.07.2016; njësia e 

forenzikes e datës 19.07.2016; si dhe shkresat e tjera te lendes.  

 

Nga provat e mësipërme si dhe me vet pranimi i fajësisë nga ana e te pandehurit, gjykata ka vërtetuar 

se i pandehuri ka kryer veprën penale ne vendin kohen dhe mënyrën e përshkruar si ne dispozitiv te 

aktakuzës.  

 

Gjetjet e gjykatës lidhur me llojin dhe lartësinë e dënimit 

 

Kodi Penal i Republikës së Kosovës për veprën penale Përdorim i armës apo mjetit të rrezikshëm 

nga neni 375 par.1  KPRK-së, ka paraparë dënimin me burgim prej një (1) deri në tetë (8) vjet. 

 

Lidhur me llojin dhe lartësinë e dënimit me burgim dhe zëvendësimin me urdhër  për pune ne dobi 

te përgjithshme, bazuar në nenin 45, dhe nenit 69, 70,  e 71 të KPRK-së, duke vlerësuar rrethanat  

lehtësuese dhe rënduese, kjo gjykatë si rrethana rënduese ka gjetur shkallën e përgjegjësisë penale, 

intensitetin e rrezikimit të vlerës së mbrojtur, ndërsa si rrethana lehtësuese ka marrë pranimin e 

fajësisë nga i pandehuri, faktin se i pandehuri ka qenë i provokuar nga te dëmtuarit, premtimin e te 

pandehurit se nuk do të përsërisë apo kryej vepra te tjera penale, kërkim faljen nga i pandehuri, dhe se i 

njëjti nuk ka përsëritur ndonjë vepër tjetër penale.    

 

Duke u bazuar ne rrethanat e mësipërme lehtësuese gjykata ne vështrim te dispozitave te nenit 71 te 

KPRK-së, vlerësoi se te pandehurit mund ti zbutet dënimi dhe duke konsideruar edhe gjendjen e 

përgjithshme ekonomike te te pandehurit, gjykata vlerësoi se i njëjti mund ti zëvendësohet me urdhër për 

punë me dobi te përgjithshme.   

 

Gjykata çmon se dënimi i shqiptuar është i drejtë dhe i ligjshëm, në harmoni me shkallën e 

përgjegjësisë penale dhe intensitetin e rrezikimit apo dëmtimit të vlerës së mbrojtur. Së këndejmi 

me pranimin e gjitha këtyre rrethanave, nuk ka pasur vend që të pandehurit t’i shqiptohen dënim më 

i rëndë apo më i butë. 

 

Andaj, gjykata vlerësoi se edhe me dënimin urdhër për pune ne dobi te përgjithshme ndaj të 

pandehurit do të arrihet qëllimi i dënimit si në nenin 38 të KPRK-së, që të parandalojë kryerësin nga 

kryerja e veprave tjera penale në të ardhmen, të bëjë rehabilitimin në rastin konkret, që i pandehuri 

në të ardhmen të ketë kujdes të shtuar, që të mos bie në kundërshtim me ligjin, dhe t’i parandalojë 

personat e tjerë nga kryerja e veprave penale. 

 

Arsyet lidhur me shpenzimet e procedurës dhe kompensimin e viktimave të krimit 

 

Vendimin mbi shpenzimet e procedurës penale gjykata e mori në bazë të nenit 449 të KPP-së, 

vendimin për taksën e kompensimit të viktimave të krimit gjykata e morri në bazë të nenit 39 par.3 

pika 3.1 të Ligjit nr. 05/L-36 për Kompensimin e Viktimave të Krimit. 

 

Nga të lartë cekurat e bazuar në nenin 365 të KPPK-së, gjykata vendosi si në dispozitiv të këtij 

aktgjykimi.  

                        GJYKATA THEMELORE  MITROVICË - DEGA NË VUSHTRRI 

Departamenti i Përgjithshëm – Divizioni Penal  

P.nr.151/20, datë: 28.12.2023 

 

  

Procesmbajtësja- praktikante Gjyqtari i vetëm gjykues  

      Rejhane Mani                                                                                               Ferki Xhaferi        

 

 

 

                                                                                                                                                                                                      

 

KËSHILLË JURIDIKE: Kundër këtij aktgjykimi është e lejuar e drejta në ankesë në afat prej 30 

ditësh nga dita e pranimit të këtij aktgjykimi, Gjykatës së Apelit në Prishtinë nëpërmes kësaj 

gjykate në kopje të mjaftueshme. 

 


